
{1> Quae generalis et specialis iuris iustitiaeque distinctio valde nobis
tenenda est, quod in ea fundamentum sit eorum pene omnium, quae de
Iure naturali et gentium, de obligatione his iuribus inuenta, de aequitate,
nudo pacto, et stipulatione, dicturi sumus.

<2> Res omnis, cuius est disciplina an sit, quid sit, qualis sit, quaeritur.
Primum in coniectura positum est, alterum in diffinitione, tertium in
ratione, et partium distributione. Coniecturae a causis tum efficientibus,
et consequentibus, tum ab adiunctis et similibus, eorumque contrariis
ortum rei inquirunt.

<3> Sic autem, an non sit, de quo disputatio futura est, quaeritur in primis,
ne frustura omnis suscipiatur labor, si in eius rei, quae non est, institutione
consumatur. Cum enim scientia nihil aliud sit, quam naturae quaedam
obseruatio, et cognitio rerum earum, quae non sunt, nulla institutio suscipi
potest. Vt igitur aliquam doctrinae viam habeat istud, quicquid est, quod
de iure aggredimur scribere, primum nobis afferenda ea quaestio est, ius
re vera sit, an opinione tantum.

<4> At enim multis videri possit sola opinione non etiam natura ius esse,
quod non idem sit apud omnes, sed alius alio populus, et fere suo quisque
vtatur. Apud Persas et Macedonas, erat aduersus ingratos constituta
actio, cum hoc malum sit apud alios populos impunitum. Et Lacedai-
moniis eduliorum furta permittebantur, quae alibi fuere semper prohibita.
--- Adeo potens est in rebus humanis opinio, vt nacta semel con-
suetudinem, abeat in mores, et diuturnitate temporis naturae vim ob-
tineat. Atque id ne valde miremur in tanta populorum infinitate, in
eadem saepe ciuitate ac perbreui tempore leges ipsas mutari et corrigi
videmus. Hinc tam multae et frequentes earum abrogationes, deroga-
tiones, obrogationes, tot plerunque earum inter se repugnantiae et dis-
sensiones.

<5> Nam cum ad cuiusque populi morem pro loci et temporis ratione
commodetur, fieri aliter non potest, quin diversum diuersis ciuitatibus et
populis statuatur. tum ipsa temporum mutatio et necessitas saepe
iustam affert mutandae legis occasionem : vt quemadmodum in medicina
et gubernatoris arte, sic in legibus nihil stabilitatis aut firmitudinis esse
possit. temporis enim semper habenda ratio est, vt cum omnes idem
spectent legislatores, non omnes idem statuant, nec debeant statuere.

(6> Diuersitatis legum haec etiam non minima causa est, quod humanae
mentis error, et opinionum peruersitas facit, vt aliud alii videatur pler-

unque, et mala pro bonis, perniciosa pro salutatibus iubeantur, vna tamen
atque cadens mens est legislatorum omnium, vt aequitate constituenda
suos ciues ad primam naturae iustitiam reuocent : quam si legibus scriptis
exprimere nequeant, voluntate quidem proxime accedunt. Itaque quic-
quid lege praecipitur, ius appellatur, habita ratione eius quod fieri debuit.
non eius quod factum est:

<{7> Sic furtum illud eduliorum Lacedaemoniis permissum fuit, iustum non
fuit. Est enim illa naturae vera et nulli non cognita vox, Neminem esse
laedendum - ad quem non obsurduerant ipsi, quod fieri non potest, cum ea
vox vniuscuiusque nostrum aures assidue feriat: sed priuatis iniuriis
vtilitatem publicam praeferentes, ad hanc tuendam fortiores fore ciues
suos diligentioresque putauerunt, si tum rebus suis conseruandis, tum
rapiendis alienis assuescerent. Stulti, qui furtorum consuetudine potius,
quam virtutis amore et studio veram ingenerari posse fortitudinem
hominibus existimauerunt.

(8> Fons enim legum morumque omnium natura est, finis ad quam
referantur, ea ipsa natura est : natura, inquam, hominis, quam rationem
rectam appellamus. Quamquam quid opus fuit rectam addere ? cum
quae non sit recta ratio, eadem ne ratio quidern sit. Simia semper est
simia, etiam si purpura induatur, vt notauit antiquum prouerbium : sic
iniquitas semper iniquitas est, etsi ex legis authoritate similitudinem
quandam gerat speciemque iustitiae. Nam quod de sensibus afferunt,
conctis eos hominibus et quocunque in loco eosdem esse, verum est, cum
sani sunt et valentes, nec vlla re impediuntur: at remum in aqua iudi-
camus inflexum esse : et nimio aestu laborantibus tepent frigida: et qui
febrem habent, suauitatem vini non sentiunt. Sunt et in hominibus qui
clarius cernunt, sunt qui liquidius audiunt, odorantur alii sagacius, nec
fere quisquam non habet proprium suum quiddam in sensibus : non tamen
non eadem et vna sensuum est vis omnibus ingenita, sed in vnoquoque
valet pro suae facultatis ratione. Similiter mens humana multis est saepe
ipsa obcaecata erroribus, nec semper verum potest a falso discernere, sed
in eo fallitur plerunque, non tam rerum ipsarum incertitudine, quae nulla
est, quam iudicii imbecillitate, et ignorantia : nec propterea putandum est
mutari naturam : sed cum vna sit et simplex, diversa tamen et multiplex
affecti diuerse animis apparet. qui plus ingenio et doctrina possunt, rectius
omnia iudicant : qui vtroque aut altero destituuntur, offendunt saepis-
sime, vt in cantu multa, qui sunt in eo eruditi, exaudiunt, quae fugiunt

imperitos : et plurima non videmus in picturis, quae vident eius generis
artifices: neque tamen alia est pictura indoctis, alia doctis hominibus:
sed ab iis, cum sit eadem, non eadem illorum aspectu sentitur. Ius ipsum
quidem per se nudum et apertum est, sibi constans, et iam tum a principio
sui generis aeterna lege definitum : sed ipsum ad vsus hominum et mores,
qui varii sunt et incerti, accommodare et difficile est, et arduum. Ex quo
sit, vt non idem sit de eo iudicium, et aliud alii ratio dictet faciendum, aut
non faciendum. Quod nemini debet mirandum accidere in tam obscuris,
et a certitudine remotis rebus, cum sensus, quorum adeo clara sunt et
certa iudicia, persaepe hallucinentur ipsi. Nam Protagorae iamdudum
explosa sententia est, qui quicquid videtur, tale dicebat esse, quale vi-
deatur : remum in aqua inflexum esse, quia talis apparet : et vinum aegro
acerbum, valenti suaue esse, quia videatur iis esse huiusmodi. Idque
probabat a rebus iustis, quae non alia de causa iustae essent, quam quod
legislatoris opinione haberentur pro iustis: abrogata lege, desinere tales
et esse, et haberi, quo nihil dici potest absurdius. Iuris enim et rerum
stabilitas haud vacillat, sed fallimur opinione et sensibus, dum illa praua
est, hi autem corrupti. Quod si remouerentur omnia, quae obstant et
impediunt, vt suo quodque naturali munere fungi perfecte posset, neque
nobis vnquam falsa persuasio imponeret, neque deprauatus sensus deci-
peret, et omnium esset de omnibus certum et idem iudicium.

<9> Nam si cognouerint, non vano quodam fortuitoque hominum instituto
ius hoc, quod quaerimus constare, sed vim omnem suam habere a natura,
hoc assequentur inde commodi, vt ne desperent vel mediocri labore et
ingenio, repleri posse iusta eius scientia. Non enim erit haec similis
artium reliquarum, in quibus nihil potest, qui non didicerit: at in hac
multum valebit, quicunque non tardo erit iudicio, etiam si non ita valde
fuerit in ea versatus. Deinde rei dignitas ipsa, quae tam praeclarae
originis opinione nitetur, augebit in eis discendi studium et ardorem, vt
nihil futurum sit tam difficile et obscurum, quod non illa animi alacritate
facile assequantur. Tum, quod maximum est, assuescent quaecunque
legerint in iure ciuili, non ad quandam subtilitatem artis, sed ad naturae
bonitatem dirigere, vt ad eam possint rectis studiis contendere, quam
cognouerint legum institutorumque omnium finem esse postremum.

<10> Sed bene viderunt viri excellentes et callidi, nullam ex hac iuris
prudentia fieri artem posse, quod omnis sita sit in hominum institutis,

quae cum incerta semper, tum cuique volenti sunt ad discendum facillima.

Quare lurisconsultorum memoria in ore omnium est, tanquam quae ipsis
aut sola sit, aut maxime necessaria, cum in caeterarum artium professori-
bus artificium quoddam et acumen ingenii desideretur. Vt qui leges
institutaque omnia, tum actionum iudiciorumque formulas memoriter
tenuerit, is medio in foro versari, et in iudicum tribunalibus regnare possit
magna cum opinione iuris scientiae. Quod ipsum multis ex hominibus
nostris vsu venire vidimus, qui in turba illa forensi et litigiosa multos
annos versati, nomen habuerunt magnorum patronorum et iurisconsulto-
rum, cum essent omnium literarum rudes et huius ciuilis scientiae ignoran-
tissimi.

<{11> Neque vero satis est signi sola hominum inuentione excogitatum ius
esse, quod nulla dum arte sit conclusum. Multa enim sunt in rerum
natura, quae partim adhuc ignorantur, partim dissipata iacent, ac dispersa
sine artificio, neque propterea non vere existunt. Ac istud quidem saepe
quaesitum est, et quaeritur a doctissimis hominibus, an possit esse aliqua
iuris scientia. Et sane vix iis scientiis annumerari potest, quae vniuer-
sorum sunt, et aeternorum : neque vero iis artibus, quae sunt ex rebus
penitus perspectis et cognitis. Sin awfem, vt ait Tullius, quae longo
negociorum vsu, et rerum publicarum administrationibus obseruata suni,
haec ab hominibus peritis animaduersa ac nolata, verbis designata, generi-
bus illustrata, partibus fuerint distributa, non intelligo, quamobrem non, si
minus illa subtili definitione, at hac vulgari opinione ars esse videatur, aut
artis quaedam similitudo. Non enim, vt in iis disputationibus et doctrinis,
quae ab arte proficiscuntur, et habentur demonstratione, limatum hic, et
ad subtilitatem disputationis appositum docendi genus quaerendum est,
sed pingui Minerua, et eatenus, quoad rei natura patitur, de vnoquoque
genere disserere satis esse debet : tum quid in quaque re veri sit, osten-
dere: de rebus, quae plerunpue accidunt, legem ferre: eam latam expo-
nere, et ex iis similia concludere. Quare quod Iurisconsulti veteres fece-
runt, vt ius omne in certa genera digererent, eorundumque generum
tanquam membra quaedam diuiderent, tum vniuscuiusque vim diffinitione
declararent, et exemplis, id ars sit iuris, vel artis aliquod simulachrum.
Et tamen cur inter artes non sit haec ponenda nihil video, eas dico artes,
quae habentur coniectura. Exceptis enim iis, quae mathemata appell-
amus, nulla scientiarum omnibus suis partibus certa est et conclusa : quas
tamen omnes artium nomine non dedignamur. An medicina, vt ait
Tullius, ars non est ?  Quam tamen multa fallunt ? Quid gubernatores,

nonne falluntur ? Quis miretur igitur, omnium quae hic traduntur, non
unam aeternamque esse veritatem, eorum praesertim quae sola hominum
constant institutione ? Nam quae naturae iure valent, eadem semper et
perpetua sunt : sed in iis iudicandis, et ad consuetudinem nostram traduc-
endis, erramus nonnunquam : in aliis autem quae sic, an secus fiant, non
refert, ante quam constituantur, quae sunt propria iuris ciuilis, magna,
fateor, variatio est, magna incertitudo, nec potest eorum ars esse, nisi
opinabilis. Vtcunque sit, nihil haec ad originem iuris pertinent : cum non
omnia quae sunt in natura, venire queant in artis distributionem.

<12> Et vt a Grammaticorum legibus recedamus, ipsius naturae et rerum
oridne admonemur, a iure nomen iustitiae deducere. Quod enim nobis
aut lex, aut ratio dictat faciendum, ius est: quod ex illo fit rationis
praescripto, iustum vocatur : quae, quod iustum est, virtus efficit, iustitia
nuncupatur. Quod quia facere non potest, nisi qui iuris vim naturamque
cognoverit, vocata est aqud Graecos dicaiosyné, quasi dicaion synesis, id

est, iuris scientia et intelligentia. At omnis scientia eo, cuius est scientia,
posterior sit oportet : vt cantus prior est,quam ars musica, et numerus,
quam arithmetica. Denique scientia omnis est naturae animaduersio :
natura omnium rerum prima et antiquissima est. Itaque et ius prius erit,
quam iustitia.

<13> Nec vero sine causa prudentiam eam potius, quam scientiam appellat.
scientia enim est vniuersorum, aeternorum, et quae aliter euenire non
possunt : cuius est solus homo particeps: et quam sine doctrina adipisci
non potest, eandem adeptam potest obliuisci. At prudentia versatur in
rebus singulis, quia in agendo posita est: actio autem omnis est rerum
singularum, et earum, quae sub deliberationem veniunt, et consilium, vnde
Iurisconsultos eos appellamus, qui sunt ea eruditi, non iuriscientes.
Totius autem prudentiae multo maxima pars est ciuilis cognitio: sed
prudentia hominis est, quia homo sibi ipse suisque rationibus prospiciens,
non curans aliena : Ciuliis autem haec prudentia, est hominis, quia ciuis
est, qui tum publice, tum privatim vitae salutique ciuium et ciuitatis
consultum vult esse. Haec enim reipubl. gubernacula moderatur et regit,
nec vnam aliquam; sed omnes omnium commoditates amplectitur,
ciuesque suos bonos efficit et beatos: quod summum est humanae vitae
bonum. At si in hac scientia est summum hominis extremumque bonum,
omnium sit oportet aliarum scientiarum princeps, domina, vt ait Aristote-
les, architectonicé.Nam quibus in republ. scientiis, et artibus: et his

quando, quomodo, et quatenus sit vtendum, praescribit : nec eas tantum
facultates, quae sunt in honore et precio, vt, rem militarem, rhetoricen,
dialecticen sibi subiectas habet, sed etiam reliquas omnes artes,quarum
est opus in agendo, aut faciendo, ad vsum suum accommodat, edocetque,
quid quaque harum faciendum sit, aut non faciendum. Et Plutarchus eam
omnium scientiarum praeclarissimam Pindari testimonio comprobat, qui
dicit. Deum esse omnium rerum optimum artificem, eundemque gube-
rnatorem praestantissimum, quasi solus iustitiae sit author et factor, solus
vere nouerit, quibus poenae debeantur, aut praemia. [Itaque huius, inquit,
artis discipulum fuisse Minoa, quamuis loue natum, ait Plato : quod fieri
non possit in rebus iustis tractandis non errare eum, qui non in hac ciuili
prudentia multum fuerit diligenterque versatus. Alii vero hunc istum
Minoa Iouis habitum fuisse filium, quod tanta fuerit in eo istius scientiae
cognitio, vt non eam humano ingenio consequi potuisse, sed Dei beneficio
quodam munere habuisse, et tanquam in consilio eius fuisse putaretur.
Nihil enim est, quod maioren admirationem faciat in populis, nihil quod
diuinitatis sit tam simile, quam in rebus mortalium aequi et iniqui tenere
rationem. Quare et Quintilianus hanc ciluiem scientiam, idem esse quod
sapientia, putat. Ab ea enim religionis caerimoniae, ab ea juuentutis
disciplina, iustitia, temperantia, fortitudo, caeteraque omnia petuntur,
sine quibus aut ciuitates esse, aut bene institutae esse non possunt. Ex
quibus constat, prudentiam ciuilemque scientiam aut omnino, aut quodam
modo easdem esse.

{14> At Romani leges antiquas, quae bono et aequo nitebantur, statim
peruerterunt, plurimaeque latae et abrogatae privatorum hominum odio
vel gratia. Nonnulli etiam inani spe laudis et gloriae, nouorum scitorum,
consultorum, edictorumque authores esse voluerunt, vt aliquid ipsi in
communem reip. vtilitatem attulisse viderentur. Ex quo factum est, vt
ex hoc ius civile Rom. immenso, inquit Liuius, aliarum super alias
aceruatarum legum cumulo inuolutum, nonnulla discrepantia, multa sup-
erflua, plurima habeat non necessaria. Graeci diligentiores, apud quos
Nomothetae erant, qui legum custodiam habebant, nulla vt vtilis ab-
rogaretur, nulla ferretur perniciosa aut superuacanea : nullae vt inter se
contrariae, aut eiusdem rei duae. Quod Iustinianus Imp. assecutum se
gloriatur in componendis ex responsis iurisconsultorum Pandectis. Sic
enim de veteri iure enucle. L. 2. Evat mirabile, Rommanam sanctionem ab

Vrbe condita usque ad mostri imperii tempora, quae pene in mille qu-
adringentos annos concurrunt, inlestinis proelits vacillantem, hocque et
imperiales constitutiones extendentem, in eam rveducere consonantiam, vt
nthil neque contrarium, neque idem, neque simile in ea inueniatur, et ne
geminae leges pro rebus singulis positae usquam appareant. Sed an nihil
sit contrarium, post viderimus: multas autem eiusdem rei leges esse, (:
sic enim appellat responsa prudentum, quibus legum authoritatem ad-
didit : ) nemo non videt, qui fuerit in illis vel mediocriter versatus: vt si
aliquid etiam ex his rescidisset amplius, nae id cum bona gratia iuris
studiosorum facturus fuerit, et tanta parte laborem ecrum leuaturus.
Non enim assentior iis, qui Iustinianum eo nomine reprehendunt, quod
veterum iurisconsultorum infinitis commentariis in eam, quam habemus,
epitomen redactis, quod superesset religuiarum suppresserit.

{15> quae tametsi philosophorum scholis aptior quam foro esse videatur,
ideoque a veteribus Iurisconsultis aut consulto neglecta, aut omissa im-
prudenter : voluimus tamen nos paucis eam attingere: tum exemplo
Ciceronis adducti, qui doctissime eam est in legibus suis persecutus: tum
multo magis eorum gratia, qui tenentur studio Iuris huius ediscendi.

{16> Quae sane opinio nec ficta est, nec disputationis causa in scholis
philosophorum agitata, vt pleraeque: sed habuit assertores suos
plurimos, eosque magnos viros et doctos in primis, a quibus diu
multumque defenda est. habuit enim Protagoram, magis etiam Am-
istonem et Pyrrhonem, qui hoc non disputationis gratia dixerunt, sed quod
ita plane probarent. Habuit et Thrasymachum illum Platonis, qui put-
abat ius nil aliud esse, quam quod potentiori est vtile. proinde quod-
cunque is, qui plus posset, lege sua iuberet aut vetaret, ius esse, et quidem
solum ius, neque vllam in eo esse naturae veritatem. Quod si velim ista
tot exemplis persequi, quot suppetunt, infinitum sit. Sed haec pauca satis
sunt ad ostendendam eam, quae iuris est, secum requgnantiam. At de
natura quicquid proficiscitur, aeternum est, et verum: quod autem ver-
itate nititur, quia plus vno verum esse non potest, semper vnum et idem
est, et vbique idem, nungam sibi repugnans, nunquam contrarium, nullo
temporis cursu mutabile. Ignis vrit apud Indos, et omnes item populos:
atque his omnibus et nix alba est, et symphoniae iucundus auditus, et bene
olentium odor suauis, et contrariorum sensus contrarius. Isto modo siius
non institutum, sed natum esset, quod quibusdam iustum est hominibus,
apud omnes pro iusto haberetur colereturque: et sicut iisdem sensibus,

iisdem etiam jussis vetitisque vteretur humanum genus. Itaque cum
summo ingenio, singularique doctrina multi semper homines in hoc studio
elaborarint, et plures {: sic enim arbitror: ) quam in vlla alia scientia,
nullus tamen ea est conatus arte concludere, quae dispersa in eo dis-
sectaque legebantur, sed ex iis ita diuulsis tantum quisque passim decer-
psit, quantum potuit aut iudicio suo assequi, aut memoria comprehendere :
idcirco videre est in eorum libris non tam artificio vllo instructos, quam
adiutos a natura et legum quam habebant veterum memoria, quid iustum
sit, vel iniustum respondere. Atqui verisimile non est, aut non potuisse
eos, si voluissent, aut noluisse si potuissent, his de rebus artem efficere.

<17> Quae iustorum, eadem et honestorum est distinctio. quoddam enim
natura tale est, quoddam vitae communis vsus introduxit : illud perpe-
tuum est, apud omnes, vbique et semper honestum. In iis autem, quae
hominum consuetudine sunt inductae honestates, tanta variatio est et
dissimilitudo, quanta est in ipsis moribus, qui pro cuiusque gentis dispari
cultu et victu, varii et dispares constituuntur. Neque vero quicquid
hominum more iustum est, aut honestum, id vere est huiusmodi, nisi fuerit
aequitati naturae consentaneum.

I11. Classification of Ius

As Grotius criticized Connan’s concept of contract, he didn’t understand
exactly Connan’s system of Ius. Therefore his classificatio of Ius (Justice) will
be presented first.

(1) Ius Naturae
(a) ius re vera esse

The purpose for which Connan writes his Commentaries, is to establish
Science of Justice (iuris scientia). Science means here systematized knowledge
in the sense of Aristotle. An object of Science exists of necessity, it is also
eternal and natural (cf. Nic. Ethics, VI3). The question, whether Science of
Justice can be established or not, depends therefore upon another one, whether
Justice realy exists or is merel based on human opinion, in other words, whether
Natural Justice (ius naturale) exists or not. Connan calls it the question of
conjecture according to Cicero’s rhetoric (cf. De oratore, 111 113 ff. and Topica,
81 ff).

One of the most frequent objections against Natural Justice consists inh the
fact, that Justice is not the same in all peoples, but each people has his own
Justice and the same people change it with the passage of time. Connan finds

reasons of this diversity in two things :~on the one hand the diversity is suppos-

ed to proceed from the application of generally valid Natural Justice to
different situations. Therefore diverse results are not necessarily repugnant to
universally valid Natural Justice (cf. Nic. Ethics, V7).

On the other hand the cause of the diversity is discovered in the limitation
of human cognition. Even the same thing often seems different for different
men. Thus Protagoras maintains that Man is the measure of all things.
According to this idea there can be no Natural Justice, for what each one judges
right is justice to him, and each judge must be equally respected. Connan
responds to this objection almost following the example of Plato (Theaetetus,
177 ff.). What is ordered by law is called justice only with respect to its aim,
but not to its actuality. What justice should be attained, the more learned
people can estimate the more rightly. Connan infers therefrom that everyone
could make the same judgement, if he could use his natural reason perfectly
(recta ratio) and there were no obstacles. This same judgement can be suppos-
ed as Natural Justice.

Appendix (1) Science of Justice (iuris scientia)

It is said that there are two tendencies in the Humanistic Jurisprudence :
one is a philological and historical, and the other is a systematical. Connan
belongs to the latter. The elements of his notion of Science or System of
Justice are as follows.

(1) Since an object of Science in the strict sense consists oly in universal or
necessary things, Science of Justice cannot be comprehended in this strict sense.
(2) But it can be called Science in the same sense as Aristotle’s Political
Science (episteme politice) or as Cicero’s scientia civilis. It presents what
belongs to truth in its object things, gives laws to things that happen mostly,
and concludes therefrom similar things (cf. Nic. Ethics, I 3).

(3) It is the same as Cicero’s ars, which he requires of rhetoric and ius civile
(cf. De oratore, 1109 and 188 ff). It is also called artes quae coniectura
habentur following Cicero (cf. De divinatione, I 24). It consists in division of
empirically observed things into a small fixed number of general classes
(genus), subdivision of species belonging to the same general class, and repre-
sentation of the significance of each by definition.

(4) Justinian’s attempt of systematization is highly estimated, but its result is
not satisfactory. The passages of ‘Commentarii’, which I use as argumenta,
are presented in pp.84-91. They are cited: <1> from lib.1cap.II sect. 10
(abbrev. 1,11, 10), <2>1, I, 1, <3> ibid., <4> 1, I, 3,<5> 1, I, 4, <6> 1, I, 7, <7> ibid., <8
,L,6,¢91,2<10>1L13,<11>1,1,7,<12> 1,1, 3,<13> |, 111, 5, <14> 1, IX, 4, <15

LL1,<6 L1, 3,<17 L1 5.

